
АБ КАНЦЭПЦЬП ПЕДАГАГІЧНАЙ АДУКАЦЫІ
Пад тэрмінам «педагагічная адукацыя» звычайна разумеецца падрых- 

тоўка педагагічных кадраў для вучэбна-выхаваўчых устаноў розных тыпаў, а 
таксама сукупнасць агульнатэарэтычных, спецыяльных і педагагічных ведаў і 
ўменняў. У «Канцэпцыі» гэты тэрмін ужываецца ў больш вузкім значэнні і аз- 
начае -  працэс і вынік аваподвання педагагічнымі ведамі і ўменнямі, вопытам 
творчай, пошукавай педагагічнай дзейнасці, фарміраванне педагагічнага мыс- 
лення і педагагічных перакананняў. У гэтым сэнсе тэрмін «педагагічная адука
цыя» сінанімічны паняццю «педагагічная падрыхтоўка».

У ВОД 31 ны
Рэфармаванне сістэмы адукацыі Рэспублікі Беларусь патрабуе павышэн- 

ня якасці падрыхтоўкі педагагічных кадраў.
Сістэма падрыхтоўкі педагагічных кадраў, што склалася за гады савецкай 

улады, уключала ў сябе агульнатэарэтычную, спецыяльную і псіхолага- 
педагагічную падрыхтоўку. Самым слабым звяном у гэтай сістэме была педа- 
гагічная падрыхтоўка. У вучэбных планах ВНУ педагагічнага профілю педа- 
гагічныя дысцыпліны былі прадстаўлены толькі гісторыяй педагогікі і педа- 
гогікай школы, удэельная вала якіх скпадала 3-5 працэнгаў ад усяго вучэбнага часу.

Змест педагагічнай адукацыі быў значна збеднены. Ён уключаў у сябе 
пэўную суму неадназначна трактуемых педагагічных паняццяў, правілаў і рэ- 
камендацый. Гэта былі ў асноўным веды аб належным, што адлюстроўвалі 
педагагічную рэчаіснасць такой, якой яна павінна быць, веды аб тым, як трэба 
планаваць, ажыццяўляць і ўдасканальваць педагагічную дзейнасць у адпавед- 
насці з тымі задачамі, што паставіла дзяржава.

Прэваліраванне ведаў аб належным вяло да адрыву педагагічнай адука- 
цыі ад жыцця, ад педагагічнага працэсу ўжо пабудаванага, існуючага ў рэаль- 
ным жыцці.

Да істотных недахопаў педагагічнай адукацыі трэба аднесці і тое, што пе- 
дагагічныя з'явы і працэсы разглядаліся і аналізаваліся аднабакова -  толькі з 
пункту гледжання марксісцкай філасофіі. Педагагічныя ідэі і тэорыі, якія грун- 
таваліся на іншых філасофскіх асновах, альбо зусім не асвятляліся, альбо 
тлумачыліся як ілжывыя, ненавуковыя. Вынікам такой адукацыі было павяр- 
хоўнае, у самых агульных рысах, веданне айчыннай педагогікі і педагагічнай дзейнасці і 
абсалютнае няведанне зарубежных педагагічных тэорый і сісгэм адукацыі.

У традыцыйнай сістэме падрыхтоўкі педкадраў не ўдзялялася належнай 
увагі вопыгу творчай педагагічнгій дзейнасці. Адсутнасць гэтага элемента ў 
змесце педагагічнай адукацыі прыводзіла да таго, што будучыя настаўнікі і вы- 
хавальнікі за гады навучання ў педагагічных вышэйшых навучапьных устано- 
вах не авалодвалі метадамі навуковага педагагічнага пошуку, тэхналогіяй 
педагагічнага даследавання, а значыцца і не рыхтаваліся да творчай педа- 
гагічнай дзейнасці.

Значна лепш ажыццяўляўся працэс па выпрацоўцы педагагічных уменняў. 
У ВНУ рэспублікі адпаведнага профілю з сярэдзіны 80-х гадоў была ўведзена 
бесперапынная педагагічная практыка, якая давала студэнтам магчымасць 
авалодаць пэўнай сумай уменняў, неабходных для паспяховай педагагічнай 
дзейнасці. Аднак новаўвядзенне сустрэла супраціўленне з боку прадстаўнікоў 
спецыяльнай падрыхтоўкі, а з пераўтварэннем педагагічных ВНУ ва універ- 
сітэты бесперапынная педагагічная практыка істотна змянілася.

Універсітэты прымаюць меры, накіраваныя на ўзмацненне і пашырэнне 
тэарэтычнай, спецыяльнай падрыхтоўкі, навукова-даследчай працы выкпад- 
чыкаў і студэнтаў у галіне прыродазнаўчых і гуманітарных навук. I гэта трэба 
вітаць. Але і педагагічная падрыхтоўка будучых настаўнікаў не павінна разгля- 
дацца як дапаможная, другасная ў адносінах да спецыяльнай.

Павышэнне якасці падрыхтоўю педагагічных кадраў, ад якой залежыць 
поспех рэформы сістэмы адукацыі, неабходна пачынаць з выпраўленняў тых 
недахопаў, што мелі месца да апошняга часу. Як ужо адзначалася, галоўны 
недахоп -  нізкі ўзровень педагагічнай адукацыі. Цяпер, у перыяд рэфармаван- 
ня сярэдняй і вышэйшай школы, станаўлення нацыянальнай сістэмы адукацыі, 
наспела неабходнасць распрацоўкі новай стратэгіі педагагічнай адукацыі.

I. МЭТЫ I ЗАДАЧЫ ПЕДАГАГІЧНАЙ АДУКАЦЫІ
Адным з галоўных кампанентаў падрыхтоўкі педагагічных кадраў праз 

універсітэты павінна стаць усебаковая педагагічная адукацыя, якая забяспеч- 
вапа б свядомую і паспяховую дзейнасць па выхаванні чапавека, фармі- 
раванне педагагічнай культуры.

Для вырашэння пастаўленай задачы неабходна:
• падрыхтаваць моладзь да свядомага выбару прафесіі настаўніка (у пе

рыяд давузаўскай педагагічнай адукацыі);
• даць магчымасць студэнтам авалодаць сапраўды навуковымі, пра- 

фесіянальна значнымі педагагічнымі ведамі і ўменнямі, педагагічнымі законамі 
і заканамернасцямі, агульнапрызнанымі педагагічнымі інварыянтамі, г.зн. 
такімі, якія не залежаць ад палітычных і ідэалагічных установак і плыняў;

• сфарміраваць уменні прымяняць тэорыю навучання і выхавання ў прак- 
тычнай дзейнасці, г.зн. авалодаць здольнасцю выяўляць тое, што мае чала
век, як трапна зазначыў ЯАКаменскі, закладзенае ў зародку, развіваць знут- 
ры, ідучы за Прыродай, а галоўнае -  абапірацца на добрыя якасці асобы, на 
ідэал разумнага і маральнага жыцця;

• выхаваць навыкі педагагічнага абавязку, прафесіянальнага гонару і 
годнасці, высокай маральнай свядомасці, пачуццяў, прафесіянальна значных 
маральных якасцей;

• развіваць педагагічнае мысленне, рыхтаваць да творчай, даследчай 
педагагічнай дзейнасці.

Важнейшымі ўмовамі рэалізацыі пастаўленых задач з’яўляюцца:
• павышэнне прэсгыжу прафесіі настаўніка ў грамадстве, высокае матэ- 

рыяльнае забеспячэнне педагагічнай працы;
• мэтанакіраваны, прадуманы адбор моладзі, якая мае прызванне да пе- 

дагагічнай дзейнасці;
• усебаковая педагагічная падрыхтоўка.

II. ЭТАПЫ I ЎЗРОЎНІ ПЕДАГАГІЧНАЙ АДУКАЦЫІ
Першы этап -  давузаўскі, факультатыўны. Мэтай гэтага этапа педа- 

гагічнай адукацыі з’яўляецца азнаямленне вучняў старэйшых класаў, якія ма- 
юць прызванне, жаданне і схільнасці да прафесіі настаўніка, з асаблівасцямі

педагагічнай працы, з асновамі і метадамі прафесіянапьнага самавыхавання, 
выхаванне прафесіянальна значных якасцей асобы.

На гэтым этапе вывучаецца толькі адна педагагічная дысцыпліна -  
«Асновы прафесіі настаўніка». Асноўнымі напрамкамі для атрымання даву- 
заўскай педагагічнай адукацыі з’яўляецца дзейнасць педагагічных класаў, фа- 
культатываў, ліцэяў пры ВНУ і г.д.

Другі этап -  вузаўскі, абавязковы для ўсіх студэнтаў. На гэтым этапе дася- 
гаецца агульная мэта і вырашаецца большасць задач педагагічнай адукацыі. У 
пералік абавязковых педагагічных дысцыплін уваходзяць:

1. Тэорыя педагогікі.
2. Асновы педагагічнага майстэрства.
3. Методыка выхаваўчай работы.
4. Гісторыя нацыянальнай і зарубежнай школы і педагогікі.
5. Параўнальная педагогіка.
6. Сацыяльная педагогіка.
7. Сямейная педагогіка.
8. Педагагічная этыка.
9. Педагагічны практыкум.
Трэці этап -  вузаўскі, бакалаўрскі. На дадзеным этапе паглыбляюцца і 

пашыраюцца педагагічныя веды тых студэнтаў, якія праявілі цікавасць да пе- 
дагагічнай навукі, маюць схільнасць да даследчай педагагічнай дзейнасці. На 
трэцім этапе рыхтуецца педагог высокай квапіфікацыі, спецыяліст з статусам 
«бакалаўр адукацыі», які можа выкладаць у сярэдніх навучальных установах, 
займацца культурна-асветніцкай і сацыяльна-педагагічнай дзейнасцю, пасту- 
паць у магістратуру.

Бакапаўрская падрыхтоўка ўключае вывучэнне дзвюх (на выбар) з чаты- 
рох наступных дысцыплін:

1. Этнапедагогіка.
2. Педагагічная дыягностыка.
3. Крэатыўная педагогіка.
4. Педагагічны бізнес.
Чацвёрты этап -  паслявузаўскі, магістэрскі, галоўнай мэтай якога з’яў- 

ляецца фарміраванне педагога-даследчыка, падрыхтоўка педагога вышэйшай 
квапіфікацыі з статусам «магістр адукацыі», што дае права паступлення ў 
аспірантуру без уступных экзаменаў. Абавязковымі для магістраў з'яўляюцца 
наступныя тэарэтычныя курсы:

1. Педагогіка вышэйшай школы.
2. Тэхналогія педагагічнага даследавання.
На пятым -  аспіранцкім -  этапе, дзе ідзе падрыхтоўка навукова- 

педагагічных і навуковых кадраў, вывучаецца курс «Педагогіка і сучаснасць» і 
разглядаюцца актуальныя праблемы навучання і выхавання школьнікаў і сту- 
дэнтаў.

III. ПРЫНЦЫПЫ ФАРМІРАВАННЯ ЗМЕСТУ ПЕДАГАПЧНАЙ АДУКАЦЫІ
Паспяховае рашэнне задач педагагічнай падрыхтоўкі забяспечваецца 

прадуманым, навукова абгрунтаваным зместам педагагічнай адукацыі.
Падставай для адбору, фарміравання зместу педагагічнай адукацыі слу- 

жаць наступныя прынцыпы:
• строгая навуковасць зместу адукацыі, вызваленне яго ад палітычнай і 

ідэалагічнай кан’юнктуры;
• прыярытэт педагагічнай рэчаіснасці, ведаў аб існым перад ведамі аб 

належным;

• уключэнне ў змест педагагічнай адукацыі ўсіх педагагічных ведаў, якія 
маюць значэнне для прафесіянапьнай настаўніцкай і выхаваўчай дзейнасці;

• падбор вучэбнага матэрыяпу, які развівае педагагічнае мысленне;
• узаемазвязанасць і ўзаемаабумоўленасць ледагогікі і іншых навук аб 

асобе і грамадстве;
• спалучэнне міжнароднага вопыту пабудовы зместу педагагічнай 

адукацыі і культураадпаведнасці.

IV. АРГАНІЗАЦЫЯ ПРАЦЭСУ ПЕДАГАГІЧНАЙ АДУКАЦЫІ
Поспех педагагічнай падрыхтоўкі залежыць не толькі ад зместу педа- 

гагічнай адукацыі, але і ад арганізацыі вучэбнага працэсу.
Да найважнейшых умоў і шляхоў удасканалення працэсу педагагічнай 

адукацыі адносяцца:
• наяўнасць спецыяпістаў вышэйшай кваліфікацыі па ўсіх педагагічных 

дысцыплінах;
• наяўнасць неабходнай вучэбна-матэрыяльнай базы (вучэбных праграм, 

дапаможнікаў і падручнікаў па ўсіх педагагічных дысцыплінах, наглядных срод- 
каў, базавых і эксперыментальных школ пры навучальных установах і г.д.);

• наяўнасць педагагічнага асяродзя -  сукупнасць умоў, якія фарміруюць 
педагагічную накіраванасць (эстэтыка адносін студэнтаў, выкладчыкаў, вы- 
кладчыкаў і студэнтаў, эстэтыка вучэбных кабінетаў і аўдыторый, інтэлек- 
туальны фон навучальных устаноў, якасць усіх відаў вучэбных заняткаў па ўсіх 
дысцыплінах і да т.п.);

•  замена маналагічнага навучання на дыялагічнае; .
• выкарыстанне разнастайных сродкаў, метадаў і форм навучання, якія 

актывізуюць педагагічнае мысленне і садзейнічаюць фарміраванню педа- 
гагічных уменняў (сакратаўскія гутаркі, педагагічныя гульні, мазгавая атака, 
лабірынт дзеянняў, «праблемны стол», «аўтарскі семінар», абарона «аўтар- 
скага праекга» і г.д.);

• аўтарскае выкладанне курсаў педагогікі, якое дапускае арыгінальны вы- 
клад вучэбнага матэрыялу, індывідуальнасць самога выкладчыка, веды і пава- 
гу апанента, эмацыянальнасць лекцый і іншых відаў заняткаў;

• рэалізацыя блочна-модульнага прынцыпу, які патрабуе ранжыравання 
ўсяго вучэбна-выхаваўчага матэрыялу педагогікі па пэўных тэматычных бло
ках;

• уключзнне ў навучальны працэс даследчых студэнцкіх работ (аналіз ай- 
чыннай і зарубежнай педагагічнай літаратуры, падрыхтоўка артыкула, дакла- 
да, рэферата па актуальных пытаннях навучання і выхавання і г.д.);

• паляпшэнне арганізацыі навуковай педагагічнай дзейнасці студэнтаў і 
павышэнне яе культуры;

• укараненне ў навучальны працэс бесперапыннай педагагічнай практыкі.

V. УКАРАНЕННЕ
Для практычный рэалізацыі канцэптуальных папажэнняў не патрабуецца 

вялікіх фінансавьіх сродкаў. Для гэтага трэба:
• усведамленне неабходнасці рэфармавання педагагічнай падрыхтоўкі 

настаўніцкіх кадраў, павелічэнне ў Гэтай падрыхтоўцы ўдзельнай вагі педа- 
гагічнай адукацыі;

• правядзенне арганізацыйных мерапрыемстваў па ўдасканаленні вучэб
ных планаў і праграм класічнага універсітэта, кадравым і вучэбна-метадычным 
забеспячэнні педагагічнай падрыхтоўкі настаўнікаў і выхавапьнікаў.

